
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E MODELIT DHE SPECIFIKIMEVE TË  KUTISË SË VOTIMIT QË DO TË PËRDORET NË ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 21.01.2015, me pjesëmarrjen e:

Lefterije
LUZI-            

Kryetare

Hysen

OSMANAJ-

Anëtar

Klement       ZGURI-                      Anëtar

Vera            SHTJEFNI-

Anëtar                           

Shqyrtoi çështjen me:

OBJEKT:
Miratimin e modelit dhe specifikimeve të kutisë së votimit që do të përdoret në zgjedhjet për Organet e Qevereisjes Vendore të datës 21 qershor 2015. 
BAZA LIGJORE: 
Neni 23, pika 1/a, neni 99 pika 2/a, të ligjit nr. 10019, datë 29.12.2008 “Kodi Zgjedhor i Republikës se Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmëve; 

V Ë R E N
Kodi Zgjedhor i Republikës së Shqipërisë, i ndryshuar, neni 99, pika 2,a e tij përcakton se, KQZ-ja dërgon në selitë e KZAZ-ve kuti votimi për ç’do qendër votimi. Gjithashtu, Ligji nr.10019, datë 29.12.2008 “Kodi Zgjedhor i Republikës së Shqipërisë“, i ndryshuar, neni 104, pika 2 e tij përcakton se, në zgjedhjet për Organet e Qeverisjes Vendore vendosen 2 (dy) kuti votimi në qendrën e votimit, një për kryetarin e njësisë së qeverisjes vendore dhe një për këshillin e bashkisë. 
Modeli i kutisë së votimit i përdorur në zgjedhjet për Kuvendin e Shqipërisë të datës 23 qershor 2013  ishte i njëjtë me atë të përdorur edhe në zgjedhjet Vendore 2011 si dhe në zgjedhjet për Kuvendin 2009. Nga eksperienca e këtyre zgjedhjeve rezultoi se kutitë e përdorura sipas këtij modeli ishin të përshtatshme, me kapacitet të mjaftueshëm, rezistenca ishte maksimale dhe volumi i tyre nuk përbënte problem gjatë transportit. Është e rëndësishme të theksohet që KQZ administron 11150 copë kuti votimi të këtij modeli të cilat janë në gjendje fizike të pranueshme për tu ripërdorur edhe në këtë proces zgjedhor. Përveç sasisë së sipërcituar është e domosdoshme të blihet një sasi e vogël sipas të njëjtit model, e cila do të shërbejë si një sasi rezervë për të  përballuar procesin. 
PËR KËTO ARSYE

Komisioni Qendror i Zgjedhjeve bazuar në nenin 23, pika 1/a, nenin 99 pika 2/a, të ligjit 10019, datë 29.12.2008 “Kodi Zgjedhor i Republikës së Shqipërisë“ i ndryshuar,
V E N D O S I
1. Në zgjedhjet për Organet e Qeverisjes Vendore të datës 21 qershor 2015 të përdoret modeli i kutisë së votimit i njëjtë me atë që u përdor në zgjedhjet për Kuvend  2013, sipas lidhjes 1, bashkëlidhur këtij vendimi. 
2. Të blihet sasia prej 1000 (njëmijë) copë kuti votimi sipas modelit të miratuar në pikën 1 të këtij Vendimi.
3. Ky vendim hyn në fuqi menjëherë.

Lefterije
LUZI-

                  Kryetare

Hysen
OSMANAJ-


Anëtar

Klement      ZGURI-


Anëtar                           

Vera            SHTJEFNI-


Anëtar
LIDHJA 1 

Modeli i Kutisë së Votimit:

Specifikime:

Kapaciteti i kutisë së votimit:

83 litra (afërsisht e e barabartë me kapacitetin e 1.000 flete votimi me përmasa A3)
Specifikimet:

transparente, 

plastike,

e sigurtë,

e papalosshme,

e riperdorshme

kutia mbyllet me 4 kode metalike anësore dhe 1 kod metalik per pjesën e kapakut ku hidhen fletet e votimit.

Nr. 6 i vendimit                Data  21.01.2015 e Vendimit                   Ora 15.00 e Vendimit
Për miratimin e modelit dhe specifikimeve të  kutisë së votimit, që do të përdoret për zgjedhjet për Organet e Qeverisjes Vendore të datës 21 qershor 2015

